
ХУЛОСАИ

донишгоҳи миллии тоҷикистон

Диссертатсияи «Пайдоиш ва ташаккули матбуоти даврии ӯзбекӣ 

дар Тоҷикистон» барои дарёфти дараҷаи илмии номзади илми 
филология аз рӯйи ихтисоси 10.01.10 - Рӯзноманигорӣ дар кафедраи 
журналистикаи байналхалқии Донишгоҳи миллии Тоҷикистон ба 
анҷом расидааст.

Умаров Зуҳриддин Тоштемирович соли 2016 зинаи бакалавр, соли 
2018 зинаи магистратураи факултети журналистикаи Донишгоҳи 
миллии Тоҷикистонро аз рӯйи ихтисоси журналистикаи байналхалқӣ 
хатм карда, аз соли 2019 то соли 2022 ба ҳайси унвонҷӯи кафедраи 
журналистикаи байналхалқии муассисаи мазкур ба корҳои илмӣ- 
таҳқиқотӣ машғул гардидааст. Ӯ аз соли 2016 дар нашрияи Ҳукумати 
Ҷумҳурии Тоҷикистон - рӯзномаи «Халқ овози» ҳамчун хабарнигор ва 

тарҷумон кор кардааст. Айни замон ба ҳайси муҳаррири шуъбаи 
маънавиёти рӯзномаи мазкур фаъолият дорад.

Роҳбари илмӣ доктори илми филология, профессор Муқимов 
Муҳамадӣ Аминович мебошад.

Мавзуи диссертатсия дар шурои олимони факултети 
журналистика аз 29.04.2019, қарори №8 тасдиқ шудааст.

Донишгоҳи миллии Тоҷикистон ба диссертант Умаров Зуҳриддин 
Тоштемирович 9 ноябри соли 2023, №131 маълумотномаи супоридани 
имтиҳонҳои номзадӣ додааст.

Аз баррасии диссертатсия чунин натиҷагирӣ карда шуд:
Мавзуи диссертатсия актуалӣ буда, дар он баррасии масъалаҳои 

пайдоиш ва ташаккули матбуоти даврии ӯзбекӣ дар Тоҷикистон 
мавриди пажуҳиш қарор гирифтааст.

Баробари таъсисёбии Ҷумҳурии Автономии Шуравии 

Сотсиалистии Тоҷикистон нашри рӯзномаҳо ба роҳ монда шуданд. То 

ин вақт дар Осиёи Миёна намунаҳои аввалини матбуоти маҳаллӣ ба 
вуҷуд омада буданд. Онҳо бо забони мардуми маҳаллӣ ба нашр 
мерасиданд. Аксари онҳоро рӯзномаву маҷаллаҳои дузабона ташкил 
мекарданд, ки бештар бо забонҳои тоҷикӣ, ӯзбекӣ ва русӣ интишор 
меёфтанд. Дар ин маврид нуфуси аҳолии кишварҳо яке аз омилҳои 
асосӣ буд. Аз ин сабаб дар Тоҷикистон низ нашрияҳои ӯзбекӣ ба вуҷуд 
омаданд.

Аввалин рӯзномаи ӯзбекии Тоҷикистони Шуравӣ бо номи «Қизил 
Тожикистон» («Тоҷикистони сурх») моҳи феврали соли 1929 дар 

шаҳри Душанбе ба нашр расидааст. Баъдан дар шаҳру ноҳияҳои 

ӯзбекнишини кишвар рӯзномаҳои сирф ӯзбекӣ ва дузабона ташкил 
шуданд.

То ин вақт матбуоти ӯзбекии кишвар ҳам дар Тоҷикистон ва ҳам 
дар Ӯзбекистон объекти таҳқиқоти илмӣ қарор нагирифтаанд. Чун 
матбуоти ӯзбекӣ дар Тоҷикистон таърихи қариб 100-сола дорад ва 
тайи ин солҳо ҳаёти сиёсиву иқтисодӣ, иҷтимоиву фарҳангӣ ва мавзуи 
дӯстии халқҳои тоҷику ӯзбекро инъикос намудааст, зарурати омӯзиш 
ва таҳқиқи илмии таърих, ташаккул ва таҳлили мавзуии он муҳим ба 
шумор меравад.

Муаллифи диссертатсия муайян ва мушаххас намудани заминаҳо 
ва омилҳои пайдоиш ва ташаккули матбуоти ӯзбекӣ дар Тоҷикистон, 
ҳамчунин таҳлили мавзуӣ ва қолабҳои жанрии рӯзномаҳои “Халқ 
овози” ва “Замондош”-ро мақсади асосии таҳқиқ қарор дода, барои 
расидан ба ин ҳадафҳо дар назди худ чунин вазифаҳо гузоштааст:

- муайян намудани заминаҳо ва омилҳои пайдоиши рӯзномаҳои 
ӯзбекӣ дар Тоҷикистон;

- мушаххас сохтани нақш, мақом ва ҷойгоҳи нашрияҳои ӯзбекӣ 

дар фазои иттилоотии кишвар;
- баррасии хусусиятҳои матбуоти дузабона - тоҷикӣ-ӯзбекӣ ва 

ӯзбекӣ-тоҷикӣ;
- таҳлили амиқи омилҳо ва ҳадафҳои таъсиси рӯзномаву 

маҷаллаҳои ғайридавлатии ӯзбекӣ;
- мушаххас намудани нақш ва саҳми нашрияҳои расмии ӯзбекӣ 

дар тарғиби сиёсати давлату ҳукумат ва таъмини амнияти иттилоотӣ;

- нишон додани нақши маҷаллаҳои адабии ӯзбекӣ дар тарҷума, 
тарғиб ва муаррифии адибони тоҷик ва осори онҳо;

- таҳлилу баррасии мавқеи жанрҳои публитсистӣ дар рӯзномаҳои 
“Халқ овози” ва “Замондош”;

- муайян кардани мақоми рӯзномаву маҷаллаҳои ӯзбекии 
Тоҷикистон ҳамчун омили пойдории дӯстии халқҳои тоҷику ӯзбек.

Ба сифати сарчашмаҳои таҳқиқ бастаҳои рӯзномаву маҷаллаҳо, 
китобҳои ҷашнӣ, манбаҳои электронӣ ва санадҳои расмӣ истифода 
шудааст.

Асосҳои назарӣ ва методологии диссертатсияро адабиёти 
назариявии донишмандони таърих ва рӯзноманигорӣ, хоса осори 
назарии муҳаққиқони хориҷиву дохилӣ, аз қабили Е. Базулская, Н. 
Кузмина, Т. Эрназаров, Н. Абдуазизова, Ф. Муминов, А. Нурматов, Б. 
Дӯстқораев, Б. Алимов, М. Шукуров, И. Усмонов, А. Нуралиев, А. 
Саъдуллоев, П. Гулмуродзода, М. Муродӣ, А. Азимов, М. Муқимов, 
Ш. Муллоев, Ҷ. Саъдуллоев, М. Абдуллоев, А. Қутбиддинов ва 
дигарон ташкил додааст.

Навгонии илмии таҳқиқ дар он зоҳир мегардад, ки дар 
диссертатсияи мавриди назар бори аввал таърихи пайдоиш ва 
шаклгирии матбуоти ӯзбекӣ дар Тоҷикистон ба таври мукаммалу 
мушаххас ва бонизом мавриди таҳқиқу омӯзиш қарор мегирад.

Ҳамзамон, мақсаду ҳадафҳои ташкили матбуоти ӯзбекӣ, хусусиятҳо, 
самти фаъолият, муҳтавои мавзуиву мундариҷавии нашрияҳо, нақш ва 
мақоми онҳо дар расонидани иттилоот ва таъмини амнияти иттилоотӣ 
нахустин бор ба таҳқиқ кашида шудааст. Мавзуи диссертатсия дар 

илми журналистикаи тоҷик нав ба шумор меравад.
Арзиши назарӣ ва амалии диссертатсияи номзадии Умаров 

Зуҳриддин Тоштемирович дар он зоҳир меёбад, ки дар диссертатсия 
оид ба нашрияҳои давлатӣ ва ғайридавлатии ӯзбекии Тоҷикистон 
маълумоти фарох оварда шудааст. Ин метавонад, дар оянда барои 
таҳқиқи минбаъдаи матбуоти ӯзбекии Тоҷикистон замина гузорад.

Натиҷаҳои илмии таҳқиқро муаррихон, рӯзноманигорон, 
публитсистон, омӯзгорони шуъбаву факултетҳои ' журналистика 
ҳангоми таҳияи барномаҳои таълимӣ ва китобҳои дарсӣ, хондани 

курсҳои махсус оид ба таърихи матбуоти тоҷик ва ӯзбек на танҳо дар 
Ҷумҳурии Тоҷикистон, балки хориҷ аз он метавонанд истифода 
баранд. Барои такмили ихтисос ва омӯзиши кормандони нашрияҳои 
ӯзбекии Тоҷикистон семинар ва курсҳо таҳия карда мешавад.

Ихтисос ва мавзуи диссертатсияи пешниҳодгардида ба доираи 
мавзуъ ва масъалаҳои таҳқиқии шиносномаи ихтисоси илмии 10.01.10 
- Рӯзноманигорӣ мувофиқ мебошад.

Мавзуи диссертатсия ба рушди самтҳои афзалиятноки илм, ба 
хусус илми журналистика ва самти матбуоти даврии кишвар 

алоқаманд буда, барои пурра намудани он мусоидат менамояд.
Муҳтавои таҳқиқ ва мундариҷаи асосии диссертатсия ва 

автореферати он дар чор мақолаи муаллиф, ки дар маҷаллаҳои илмии 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон нашр шудаанд, инъикос ёфта, рӯйхати онҳо дар 
зер оворда мешавад:

[1-М]. Умаров, З.Т. «Дӯстлик» - рӯзномаи ӯзбекии вилояти 
Хатлон / З.Т. Умаров // Паёми Донишгоҳи миллии Тоҷикистон. Бахши 
илмҳои филологӣ. - Душанбе, 2020. - №2. - С. 303-307.

[2-М]. Умаров, З.Т. Вазъи имрӯзаи матбуоти ӯзбекии вилояти Суғд 
/ З.Т. Умаров // Паёми Донишгоҳи миллии Тоҷикистон. Бахши илмҳои 
филологӣ. - Душанбе, 2020. - №3. - С. 314-317.

[3-М]. Умаров, З.Т. Истифодаи жанрҳои публитсистӣ дар 
рӯзномаи «Замондош» / З.Т. Умаров // Паёми Донишгоҳи миллии 
Тоҷикистон. Бахши илмҳои филологӣ. - Душанбе, 2020. - №6. - С. 321- 
325.

[4-М]. Муқимов, М.А., Умаров, З.Т. Пайдоиши матбуоти дузабона 
/ М.А.Муқимов, З.Т. Умаров // Паёми Донишгоҳи миллии Тоҷикистон. 
Бахши илмҳои филологӣ. - Душанбе, 2023. - №7. - С. 248-256.

Баррасии диссертатсия, нуктаҳои асосии ба ҳимоя 

пешниҳодшаванда, хулоса ва тавсияҳо, таҳлили вазъи нашрияҳои 
ӯзбекзабон, асосноккунии назария ва андешаҳои баёншуда, маърӯза 

дар конференсияҳо ва таълифи мақолаҳои илмӣ дар мавзуи 
диссертатсия аз саҳми шахсӣ ва заҳмати чандинсолаи довталаби 
дараҷаи илмӣ гувоҳӣ медиҳад.

Кафедраи журналистикаи байналхалқии факултети 
журналистикаи Донишгоҳи миллии Тоҷикистон диссертатсияи Умаров 
Зуҳриддин Тоштемировичро дар мавзуи «Пайдоиш ва ташаккули 
матбуоти даврии ӯзбекӣ дар Тоҷикистон» кори анҷомёфтаи илмӣ, 
арзишманд ва муҳимму зарурӣ меҳисобад, ки дар сатҳи баланди 

илмию таҳқиқӣ таълиф шудааст.
Диссертатсияи Умаров Зуҳриддин Тоштемирович дар мавзуи 

«Пайдоиш ва ташаккули матбуоти даврии ӯзбекӣ дар Тоҷикистон» 
барои дарёфти дараҷаи илмии номзади илми филология аз рӯйи 

ихтисоси 10.01.10 - Рӯзноманигорӣ ба талаботи бандҳои 31-35-и 
Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30-юми июни соли 2021, таҳти №267 тасдиқ шудааст, 
мувофиқат дошта, барои ҳимоя ва дарёфти дараҷаи илмии номзади 
илми филология ба шурои диссертатсионии 6П.КОА-020 назди 
Донишгоҳи миллии Тоҷикистон пешниҳод карда мешавад.

Хулоса дар ҷаласаи кафедраи журналистикаи байналхалқии 
факултети журналистикаи Донишгоҳи миллии Тоҷикистон қабул 
гардид.

Иштирок доштанд: 7 нафар. Натиҷаи овоздиҳӣ: «тарафдор» - 7 
нафар, «зид» - нест, «бетараф» - нест, қарори №4, аз 21 ноябри соли 
2023.

